
Мінск, 26 лютага 2017 года 

 

 

Ваша Экселенцыя, 

 

 26 лютага 1992 года Рэспубліка Беларусь і Фінляндская Рэспубліка 

ўстанавілі дыпламатычныя адносіны. Мне вельмі прыемна адзначыць,  

што Фінляндыя была ў ліку першых замежных краін, з якімі Беларусь 

распачала сваё супрацоўніцтва ў якасці незалежнай дзяржавы. 

На працягу мінулых гадоў Беларусь і Фінляндыя здолелі развіць 

якасныя адносіны ў палітычнай, гандлёва-эканамічнай, навуковай, 

культурнай, гуманітарнай, прыродаахоўчай і іншых сферах.  

 Асаблівай адзнакі заслугоўвае ўзровень узаемадзеяння паміж 

міністэрствамі замежных спраў нашых краін, якое канструктыўна 

развіваецца і спрыяе сумеснаму ўкладу Беларусі і Фінляндыі ў справу 

падтрымкі міру, умацавання рэгіянальнай бяспекі і стабільнасці, 

пашырэння сяброўскіх сувязей. 

 Беларусь высока цэніць захады Фінляндыі, накіраваныя  

на нармалізацыю адносін нашай краіны з Еўрапейскім саюзам і яго членамі.  

 Упэўнены ў тым, што сумесныя намаганні па рэалізацыі iснуючага 

патэнцыяла беларуска-фінляндскага супрацоўніцтва будуць і надалей 

прыносіць свой важкі плён. 

 Прыміце, Ваша Экселенцыя, мае шчырыя віншаванні з нагоды  

юбілея ўстанаўлення дыпламатычных адносін паміж нашымі краінамі,  

а таксама пажаданні поспеху ў Вашай дзейнасці на карысць Фінляндыі, 

моцнага здароўя і дабрабыту.  

Запэўніваю Вас у маёй вельмі высокай павазе. 

 

 

Уладзімір Макей 

 


